Tuan Yang Di Pertua,
Kementerian Pembangunan Wanita, Keluarga dan Masyarakat telah diberi peruntukan oleh kerajaan untuk membantu pertubuhan-pertubuhan bukan Kerajaan (NGO) melalui Skim Bantuan Khas Perbendaharaan (BKP) bagi tujuan pelaksanaan program-program wanita, keluarga dan masyarakat.  Bantuan tersebut bukan sahaja disalurkan melalui NGO, malah melalui jentera pelaksana Kementerian di peringkat akar umbi iaitu Majlis Pembangunan Wanita dan Keluarga Negeri (MPWKN) dengan kerjasama agensi-agensi Kerajaan lain, badan-badan korporat dan swasta bagi melaksanakan program-program di bawah bidang keutamaan Kementerian.  Program-program yang dilaksanakan dengan kerjasama NGO dan MPWKN sendiri di peringkat akar umbi ialah Program Literasi Undang-undang, Seminar Menangani Keganasan Terhadap Wanita, Program Kepekaan Gender, Program Teknologi Maklumat, Program latihan Kemahiran dan Program Peningkatan Taraf Ekonomi Wanita.  Semenjak tahun 2001 sehingga Disember 2004, Kementerian telah mengagihkan peruntukan Bantuan Khas Perbendaharaan berjumlah RM53.55 juta kepada 543 buah NGO untuk melaksanakan 752 program yang memberi manfaat kepada 260,284 orang wanita.

Untuk makluman Ahli Yang Berhormat, peruntukan sebanyak RM2.18 juta telah diagihkan kepada 25 buah NGO yang telah melaksanakan sebanyak 38 program bagi manfaat seramai 14,540 orang wanita bagi negeri Sabah semenjak tahun 2001-2004.  Pada tahun 2001, sebanyak RM41,040 telah disalurkan kepada Jawatankuasa Pengurusan (JKP) HAWA negeri Sabah bagi tujuan pengurusan pejabat.  Pada tahun 2002 pula, sebanyak RM300,000 peruntukan telah disalurkan melalui MPWKN Sabah manakala bagi tahun 2003 sebanyak RM900,000 telah diperuntukan bagi tujuan pelaksanaan program-program wanita dan keluarga.  Mulai tahun 2004, kaedah pengagihan peruntukan Bantuan Khas Perbendaharaan kepada MPWKN adalah berdasarkan keperluan setiap program mengikut kawasan parlimen dibandingkan pada tahun-tahun sebelumnya pengagihan peruntukan adalah berdasarkan nisbah bilangan penduduk wanita di setiap negeri.  Oleh itu, jumlah peruntukan yang telah diagihkan kepada MPWKN Sabah pada tahun 2004 adalah sebanyak RM427,100 bagi tujuan pelaksanaan program-program wanita dan keluarga di 25 kawasan parlimen.

Tuan Yang Di Pertua,

Terdapat dua (2) jenis skim bantuan yang diuruskan oleh Jabatan Kebajikan Masyarakat Malaysia (JKMM) iaitu Skim Bantuan Persekutuan dan Skim Bantuan Am Negeri termasuk Sabah dan Sarawak bagi membantu golongan miskin dan tidak berkemampuan termasuk golongan wanita.

Dibawah kedua-dua skim bantuan tersebut,  terdapat beberapa jenis bantuan kewangan yang turut disalurkan kepada mereka.  Antaranya ialah seperti Bantuan Am Persekutuan, Bantuan Am Negeri, Bantuan Sekolah, Bantuan Penyaraan Kanak-Kanak, Bantuan Penyaraan Orang Tua, Bantuan Anak Pelihara, Bantuan Pembelian  dan  Alat Tiruan / Alat Sokongan,  Elaun Pekerja Cacat (bagi Orang Kurang Upaya), Bantuan Membaiki Rumah, Bantuan Bencana Alam  dan Bantuan Pelancaran.  Selain pihak Kerajaan, terdapat lain-lain agensi seperti sektor korporat dan swasta juga turut memainkan peranan dan tanggungjawab sosial mereka dalam menghulurkan bantuan kepada yang memerlukan.

Jabatan tidak mempunyai data terperinci yang menyeluruh berkaitan dengan jumlah penerima bantuan menurut pecahan di kawasan Parlimen. Jumlah penerima yang dinyatakan di atas adalah bagi keseluruhan negeri Sabah. 

(I)
Jawapan Disediakan Oleh:-

1)
Nama
:
Puan Inu Baizura binti Mohamad Zain


2)
Jawatan
:
Penolong Pengarah


3)
Bahagian
:
Bantuan Khas, JPW


4)
No. Tel
:
03-26165737


Jawapan Diluluskan Oleh:-


1)
Nama
:
Puan Maimon binti Samsudin


2)
Jawatan
:
Timbalan Pengarah, JPW

(II)
Jawapan Disediakan Oleh:-


1)
Nama
:
Encik Sulaiman bin Ismail 


2)
Jawatan
:
Penolong Pengarah


3)
Bahagian
:
Pemulihan, JKM


4)
No. Tel
:
03-26971090

Jawapan Diluluskan Oleh:-


1)
Nama
:
Dato’ Shamsiah binti Abdul Rahman


2)
Jawatan
:
Ketua Pengarah, JKM

Jawapan Diluluskan Oleh Kementerian:-


1)
Nama
:
Encik Abas bin Abdul Rahman


2)
Jawatan
:
Timbalan Ketua Setiausaha I

MAKLUMAT TAMBAHAN

Berikut adalah jumlah dan jenis perbelanjaan bantuan bagi tahun 2004 untuk negeri Sabah
	Jenis Bantuan
	Bilangan kes
	Perbelanjaan

	Bantuan Kanak-Kanak
	     621
	RM    449,059.00

	Bantuan Orang Tua
	  4,431
	RM    708,320.00

	Bantuan Sekolah
	       79
	RM        7,013.80

	Pemulihan Bencana Alam
	     796
	RM    324,220.75

	Bantuan Am
	11,858
	RM 5,026,860.00

	Bantuan Anak Yatim
	     829
	RM    449,019.00


Pemberian bantuan yang diberikan oleh Kerajaan bukanlah merupakan satu bantuan yang bersifat jangka panjang atau saraan sepanjang hidup; tetapi ianya adalah untuk  mengurangkan beban sosio-ekonomi yang ditanggung oleh  mereka yang miskin dan  tidak berkemampuan.  Bantuan yang diberikan bertujuan membantu mereka agar dapat berusaha dengan lebih gigih untuk memperbaiki dan mempertingkatkan taraf hidup mereka serta ahli keluarga
